
1. Cofnodion a Chamau Gweithredu’r cyfarfod a gynhaliwyd fis Ionawr 2009
Cam 3      Cwblhawyd 
Cam 11    Cariwyd drosodd
Cam 13    Cariwyd drosodd
2. Gweithdai Rhanbarthol
Rydym wedi defnyddio’r adborth i ddatblygu swyddogaethau a chyfrifoldebau’r grwpiau CGB newydd a phresennol, a bydd yn cael ei ddefnyddio hefyd wrth ddatblygu protocolau’n ymwneud â sut y dylai’r grwpiau weithio gyda’i gilydd. Gwelwyd bod adnoddau (staff/arian) yn neges bwysig a chyffredin; a gwelwyd hefyd fod gan PBC swyddogaeth hynod strategol, ac y bydd yn ysgwyddo’r cyfrifoldeb o sicrhau y bydd yn haws cael gafael ar gyllid er mwyn cyflawni gwaith yn ymarferol, yn ogystal â chreu cyfleoedd newydd ar gyfer cael arian.
Dyma’r themâu cyffredin a nodwyd:
1. Swyddogaethau a chyfrifoldebau – mae partneriaethau CGBLl angen cael gwell eglurhad o’r cymorth sydd ar gael yn lleol a’r hyn y dylent ei wneud i gyflawni CGB Cymru. Mae’r capasiti’n gyfyngedig, ac felly mae angen i arbenigwyr Cymru nodi’n gwbl glir beth fydd canolbwynt y CGBLl. Mewn sawl achos, mae sefydliadau partner yn cyflawni gwaith yn uniongyrchol, a’r hyn sydd ar ôl yn bennaf i Bartneriaethau CGBLl yw gwaith awdurdodau lleol a phrosiectau lleol a bychan â blaenoriaeth. Mae’n bwysig dod o hyd i ddulliau eraill o gyflawni gwaith yn lleol a nodi pryd y caiff cam gweithredu ei ddatganoli i’r CGBLl a phryd y daw o fewn ardal CGBLl, ond gan nodi’n glir mai’r CGBLl fydd â’r targedau lleol. Dylid cysylltu’r gwaith a wna ein partneriaid yn annibynnol â’r CGBLl trwy ddefnyddio BARS. Hefyd, dylai grwpiau ecosystem geisio gwahaniaethu rhwng y camau gweithredu a gaiff eu cyflawni ar safleoedd dynodedig a’r camau gweithredu a gaiff eu cyflawni yng nghefn gwlad yn gyffredinol.
2. Cyfathrebu – Mae Cadeiryddion y Grwpiau Ecosystem wedi cytuno ar brotocolau cyfathrebu gyda’r Partneriaethau CGBLl. Bydd yr holl Grwpiau Ecosystem, y Grŵp Arbenigol ar Rywogaethau a’r Grŵp Polisi Bioamrywiaeth yn enwi person cyswllt ar gyfer CGBLl o fewn eu grŵp, a bydd pob Partneriaeth CGBLl yn enwi person cyswllt ar gyfer pob Grŵp Ecosystem (gall y person hwn naill ai fod yn aelod llawn o’r Grŵp Ecosystem neu fod ar y rhestr ddosbarthu). Bydd y cyswllt CGBLl ym mhob Grŵp Ecosystem mewn cysylltiad rheolaidd â’r cynrychiolwyr CGBLl ar gyfer y Grŵp hwnnw.
3. Ymrwymiad lefel uchel – Mae diffyg ymrwymiad ymhlith uwch staff o fewn y Llywodraeth a sefydliadau partner allweddol yn broblem. Cytunwyd bod angen cael gweithdy ar gyfer y gweithwyr hyn, ac y dylid gwneud defnydd o gyfarfodydd Llywodraeth Cynulliad Cymru â Phrif Weithredwyr a llythyrau cylch gwaith. O fewn y Cyngor Cefn Gwlad, bydd papur yn sôn am ddull newydd CGB yn cael ei gyflwyno gerbron Tîm y Cyfarwyddwyr fis Mehefin.
3. Gweithdai’r Dyfodol
Cytunwyd y dylid cynnal pedwar o weithdai eraill fis Tachwedd 2009. Dylid anelu tri o’r rhain at staff ardal/rhanbarthol y Cyngor Cefn Gwlad, a hefyd at staff Asiantaeth yr Amgylchedd a’r Comisiwn Coedwigaeth. Dylid anelu’r pedwerydd at uwch staff yr asiantaethau hyn a’r Llywodraeth.
4. Dogfen – Dull CGB Newydd
Mae angen gweithio mwy ar y cylch gorchwyl, ac mae angen i Gadeiryddion y grwpiau newydd anfon unrhyw newidiadau at JK erbyn 26 Mai fan hwyraf er mwyn sicrhau y cânt eu cynnwys yn y ddogfen. 

Penderfynwyd y bydd Grŵp Gwybodaeth Amgylcheddol Cymru, y Grŵp Rhywogaethau Estron Ymledol a Grwpiau Gorchwyl a Gorffen PBC yn cael eu cynnwys dan y Grwpiau Cefnogi. Bydd gwybodaeth am y grwpiau hyn yn cael ei chynnwys yn y ddogfen Dull CGB a bydd cysylltau’n arwain at eu Cylch Gorchwyl i’w cael ar wefan PBC.
Trafodwyd sut y dylid geirio’r adran sy’n sôn am Statws Cadwraethol Ffafriol o fewn y Dull CGB newydd. Mae AC am gadarnhau’r sefyllfa ac aralleirio’r testun.
Cytunwyd ar y modd y dylid geirio’r elfennau ar newid hinsawdd yn y ddogfen. Penderfynwyd y dylid gwahodd cynrychiolydd o’r Comisiwn Newid Hinsawdd neu’r Fforwm Defnydd Tir cysylltiedig i ymuno â Grŵp Llywio PBC.
Penderfynwyd y byddai’n fuddiol cael fersiwn cryno ar gyfer y Gweinidog, a daethpwyd i’r penderfyniad y gellid ysgrifennu’r fersiwn hwn fel rhan o gyflwyniad y  ddogfen. Dylai’r cyflwyniad hefyd nodi pwrpas y ddogfen.
Mae angen cyflwyno’r newidiadau hyn hefyd: defnyddio ‘Public Authorities and Statutory undertakers’ yn hytrach na ‘Local Authorities’, symud y bylchau/anghenion hyfforddi o ddwylo’r Grŵp Polisi a’u rhoi dan adain PBC, a chael gwared â’r amserlen cyn cynnwys y ddogfen yn Fframwaith Bioamrywiaeth Cymru.
Trafodwyd y diagram Cyfathrebu a’r diagram Llywodraethu. Nid yw’r diagram Llywodraethu yn adlewyrchu sut y bydd y dull newydd o ymdrin â CGB yn gweithio fel y nodir yn y dull CGB newydd, ac nid yw’r naill ddiagram na’r llall yn gweithio’n arbennig o dda. Cytunwyd y dylid defnyddio fersiwn diweddar o Ddiagram Fframwaith Bioamrywiaeth Cymru ar gyfer y diagram Cyfathrebu, ac y dylid seilio’r diagram Llywodraethu ar hwn hefyd, ond gan wastatau’r grwpiau gan fod pob un yn cael eu llywodraethu gan PBC ac yna’r Cynulliad.
5. Ychwanegu gwybodaeth at BARS
Rhoddwyd y diweddaraf i’r grŵp ynglŷn â sut y disgwylir i BARS gefnogi’r broses newydd. Y Grwpiau Ecosystem fydd yn gyfrifol am dargedau cynefinoedd Cymru (a’u camau gweithredu eu hunain), y Grŵp Arbenigol ar Rywogaethau fydd yn gyfrifol am dargedau rhywogaethau Cymru, a bydd y cyfrifoldeb dros adrodd yn gorwedd gyda’r Prif Bartneriaid. Y CGBLl fydd yn gyfrifol am dargedau lleol, a bydd y cyfrifoldeb dros adrodd yn gorwedd yn rhannol gyda’r swyddog CGBLl ac yn rhannol gyda’r partneriaid a fydd yn cyflawni gwaith yn lleol.
Bydd taenlen y camau gweithredu a thaenlen y targedau’n cael eu cadw ar BARS (ar hyn o bryd yn yr adran gynghori). Ar ôl i sefydliad/CGBLl gytuno i fwrw ymlaen â cham gweithredu arbennig, gellir ei lwytho i fyny ar BARS ar y dudalen briodol. Caiff nodau eu pennu ar gyfer camau gweithredu lleol. Bydd y rhain, yn y pen draw, yn ffurfio targed lleol o fewn y CGBLl – targed a fydd, wrth ddatblygu BARS ymhellach, yn ffurfio targed ar gyfer Cymru y bydd y Grwpiau Ecosystem neu’r Grŵp Arbenigol ar Rywogaethau yn gyfrifol amdano.
Ar hyn o bryd, mae’r arbenigwyr ar rywogaethau a chynefinoedd yn gweithio ar dargedau Cymru. Fodd bynnag, fe hoffai Partneriaethau CGBLl gael canllawiau ar dargedau lleol, ac er mwyn cynnal y momentwm a’r brwdfrydedd byddai’n syniad da cefnogi’r dasg o bennu rhai targedau lleol. Cytunwyd y gellid rhoi cynnig ar hyn ar gyfer rhai mathau o blanhigion fasgwlaidd, rhai adar a gweundiroedd.
6. Adnoddau
Trafodwyd y rhain wrth gnoi cil dros yr adborth a gafwyd yn y Seminarau Rhanbarthol.
7. Neilltuo rhywogaethau ar gyfer cynefinoedd
Mae JS wedi rhoi drafft o’r gwaith hwn i Swyddogion CGBLl ac wedi cytuno i anfon copïau at y Grŵp Gorchwyl a Gorffen a Thîm Cefnogi PBC. Y Grŵp Arbenigol ar Rywogaethau sy’n gyfrifol am lunio’r rhestr faith o rywogaethau adran 42 a geir ym mhob cynefin, a hefyd am nodi’r Prif Bartneriaid Rhywogaethau. Dylid rhoi gwybod i PBC am unrhyw fylchau.
8. Y diweddaraf am bennu targedau, cytuno ar dempledi ar gyfer rhywogaethau a chynefinoedd
Mae Cadeiryddion y grwpiau newydd wedi cytuno i ddefnyddio’r templed (mae templed Polisi yn cael ei ddatblygu). Cytunwyd ar fân newidiadau i’r templedi. Cytunodd JS a RH i ddiweddaru’r templedi a’u hanfon at y Cadeiryddion a’r arbenigwyr ar rywogaethau. Hefyd, byddant yn eu hanfon at JK, a bydd hithau’n cadw prif gopïau ohonynt.
Cytunwyd y dylid dosbarthu rhan gyntaf y targedau a’r camau gweithredu ar gyfer rhywogaethau i bawb fis Gorffennaf, a’r ail yn yr hydref. Bydd y Grŵp Arbenigol ar Rywogaethau yn llunio amserlen ac yn penderfynu ar y manylion, yn ogystal â chydlynu’r wybodaeth am rywogaethau. Cadeirydd y Grŵp Arbenigol ar Rywogaethau a fydd yn cadw copi uchaf templed pob cam gweithredu/targed.
Fe fydd y cynlluniau gweithredu a’r targedau ar gyfer cynefinoedd yn rhai parhaus, a bydd y templedi’n cael eu rhoi ar BARS a gwefan PBC. Bydd JK yn anfon manylion cyswllt SM at Gadeiryddion y Grwpiau Ecosystem, ac yn yr hirdymor fe fydd y manylion hyn yn cael eu cynnwys yn y canllawiau a gaiff eu datblygu ar gyfer y Cadeiryddion. Cadeiryddion y Grwpiau Ecosystem a fydd yn cadw copi uchaf pob targed/cynllun gweithredu ar gyfer cynefinoedd.
Dylai Partneriaethau CGBLl, asiantau cyflawni, ac eraill sy’n cynnig arweiniad ar gamau gweithredu, fwrw golwg dros y templedi a chytuno ar gamau gweithredu cyn rhoi’r camau ar eu tudalennau eu hunain o fewn BARS.
9. Papur PBC
Bydd y papur yn gofyn am y canlynol:
1. Cytuno ar becyn ar gyfer y Gweinidog yn esbonio’r dull newydd, gan gynnwys crynodeb o’r dull CGB newydd, y modd y caiff ei ymgorffori yn Fframwaith Bioamrywiaeth Cymru, a’r diagramau cyfathrebu a llywodraethu.
2. Ymrwymiad gan uwch staff, gan gymwys y gweithdy fis Tachwedd.
3. Adnoddau ar gyfer cynnal a datblygu’r strwythur.
4. Negeseuon allweddol y gweithdai rhanbarthol – o ran swyddogaeth newydd PBC.
5. Nodi bylchau mewn arbenigedd.
6. Yr angen am gael dealltwriaeth gyffredin o Nwyddau a Gwasanaethau Ecosystem a chyfraniad y grwpiau newydd tuag at ddatblygu’r ddealltwriaeth honno.
7. Swyddogaeth DEFRA – dylai gynrychioli’r DU, ond yn aml caiff y cyllid ar gyfer gwaith ymchwil ac ati ei roi i Loegr.
10. Unrhyw Fater Arall
Cyfarfod y Cadeiryddion – cafwyd profiadau amrywiol hyd yn hyn. Roedd pawb yn falch o gael cyfle i ddod ynghyd, ac mae cyfarfod arall yn yr arfaeth ar gyfer mis Hydref. Bydd Julia yn dosbarthu’r camau gweithredu terfynol. Cafodd grŵp yr arfordir broblemau oherwydd anallu’r Cadeirydd i fynychu’r cyfarfod cyntaf, a hefyd gan fod angen cynrychioli sectorau eraill ar y grŵp. Awgrymwyd y dylid cael hwylusydd proffesiynol yn y cyfarfod nesaf.
Echel 2 – Mae SB wedi cysylltu â John Westlake (Echel 2) ynglŷn â’r pecynnau rhywogaethau, ac mae grŵp wedi’i ffurfio er mwyn bwrw ymlaen â hyn. Cymerodd SB ran yn y grŵp. Nid yw’r gweithgor ar gyfer trafod y cynllun uwch wedi’i gynnal hyd yn hyn, ond bydd TD a RH yn cymryd rhan ynddo.
Diffinio Targedau Cynefinoedd
Cafwyd peth dryswch rhwng cyrraedd cyflwr ac adfer. Lluniwyd canllawiau yn 2005, ond mae angen datrys y mater hwn yn awr ar lefel Cymru. Bydd JS a JH yn ymchwilio i’r peth.
Papur Ymchwil CGB
Mae angen sôn wrth PBC am y ffaith mai Lloegr yn unig sy’n cael arian gan DEFRA ar gyfer cynnal gwaith ymchwil, er bod y sefydliad i fod i gynrychioli’r DU.
Adroddiad Cymru

Mae gan y Cyngor Cefn Gwlad rywfaint o arian i wneud hyn, a bydd JS, JK ac AC yn gweithio gyda’r Grŵp Rheoli Gwybodaeth er mwyn gwneud cofnod o’r wybodaeth sydd ei hangen.
11. Dyddiad y cyfarfod nesaf 29 Medi yn Y Drenewydd

